
	Ինչպիսի՞ տեսլական ունեք Ձեր ընկերության ապագայի և Հայաստանի տնտեսական զարգացման մեջ դրա դերի վերաբերյալ։
	«Արթ Ռեզիդենս»-ի տեսլականը շատ ավելի լայն է, քան պարզապես նախագծեր իրականացնելը։
	Մենք ստեղծում ենք արժեք՝ իրականացնելով սեփական նախագծեր, մատուցելով կառուցապատման կառավարման ծառայություններ և առողջացնելով խնդրահարույց նախագծերը։
	Մեր գաղափարախոսությունը՝ «Հասանելի շքեղություն»-ը, մեզ համար նշանակում է բարձր որակ, պատասխանատու կառավարում և մտածված միջավայր։
	Մեր նպատակը ոչ միայն հաջող նախագծեր իրականացնելն է, այլև կառուցապատման ոլորտում սահմանել որակի նոր նշաձող և ստեղծել երկարաժամկետ արժեք մարդկանց, մեր գործընկերների և Հայաստանի տնտեսության համար։

	«Կարող ես ունենալ լավագույն գաղափարը կամ մեծ ռեսուրսներ, բայց եթե չունես ուժեղ թիմ և փոխադարձ վստահություն, երկարաժամկետ հաջողություն կառուցել հնարավոր չէ»
	Որո՞նք են այն հիմնական սկզբունքներն ու արժեքները, որոնք ձեւավորել են Ձեր առաջնորդության ուղին եւ մասնագիտական հաջողությունները։
	Եթե խոսեմ այն արժեքների մասին, որոնք ձևավորել են իմ առաջնորդության ուղին, ապա առաջին հերթին կնշեմ ընտանիքը։ Հենց այնտեղ եմ սովորել ազնվություն, աշխատասիրություն, պատասխանատվություն և մարդկանց նկատմամբ հարգանք։ Այդ արժեքներն այսօր էլ ձևավորում են իմ յուրաքանչյուր որոշումը։
	Ինձ համար առաջնորդ լինելը երբեք պաշտոն չի եղել։ Դա, առաջին հերթին,
	պատասխանատվություն է՝ քո խոսքի, որոշումների և այն մարդկանց նկատմամբ, ովքեր վստահում են քեզ։ Ես միշտ հավատացել եմ, որ ցանկացած ընկերության ամենամեծ կապիտալը մարդիկ են։
	Կարող ես ունենալ լավագույն գաղափարը կամ մեծ ռեսուրսներ, բայց եթե չունես ուժեղ թիմ և փոխադարձ վստահություն, երկարաժամկետ հաջողություն կառուցել հնարավոր չէ։

	«Ներդրում կատարելով կրթության և մարդկային կապիտալի զարգացման մեջ՝ մենք ներդրում ենք կատարում ոչ միայն բիզնեսի, այլև Հայաստանի մրցունակության, կայուն զարգացման և ապագայի մեջ»
	Ինչպե՞ս եք գնահատում Հայաստանի ներկայիս բիզնես միջավայրի հիմնական հնարավորություններն ու մարտահրավերները։
	Կարծում եմ՝ Հայաստանի բիզնես միջավայրն այսօր գտնվում է հետաքրքիր և խոստումնալից փուլում։ Վերջին տարիներին մեր երկիրը գրանցել է բավական բարձր տնտեսական աճ, ինչը վկայում է, որ մենք զարգացման իրական ներուժ ունենք։
	Սա նոր հնարավորություններ է ստեղծում թե՛ տեղական, թե՛ միջազգային ներդրողների համար։
	Սակայն, եթե ցանկանում ենք, որ այդ աճը լինի երկարաժամկետ և կայուն, պետք է կենտրոնանանք ամենակարևոր ներդրման՝ կրթության վրա։ Իմ համոզմամբ՝ ցանկացած երկրի ամենամեծ կապիտալը կրթված, պատասխանատու և նախաձեռնող մարդիկ են։
	Ներդրում կատարելով կրթության և մարդկային կապիտալի զարգացման մեջ՝ մենք ներդրում ենք կատարում ոչ միայն բիզնեսի, այլև Հայաստանի մրցունակության, կայուն զարգացման և ապագայի մեջ։
	ՀԱՅ-ԲՐԻՏԱՆԱԿԱՆ ԱՌԵՒՏՐԻ ՊԱԼԱՏ
	Հայ-բրիտանական առևտրի պալատը (ABBC) անկախ բիզնես հարթակ է, որը միավորում է Հայաստանում և Միացյալ Թագավորությունում գործունեություն ծավալող ընկերություններին, գործարար առաջնորդներին և մասնագետներին՝ խթանելու երկկողմ առևտուրը, ներդրումները և գործարար համագործակցությունը։
	Պալատի առաքելությունն է նպաստել Հայաստանի և Միացյալ Թագավորության միջև տնտեսական կապերի ամրապնդմանը, ստեղծել արդյունավետ համագործակցության հնարավորություններ և աջակցել անդամներին՝ զարգացնելու իրենց բիզնեսը տեղական և միջազգային շուկաներում։
	hello@abbc.am | events@abbc.am
	www.abbc.am
	+374 99 599088

